ՀԻՄՆԱՎՈՐՈՒՄ
ՀՈՂԱՄԱՍԻ ՆՎԻԱՐՏՎՈՒԹՅՈՒՆ ԸՆԴՈՒՆԵԼՈՒ,   «ՄԵՂՐԻ» ԱԶԱՏ ՏՆՏԵՍԱԿԱՆ ԳՈՏԻ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ԿԱՆՈՆԱԴՐԱԿԱՆ ԿԱՊԻՏԱԼՈՒՄ ԳՈՒՅՔ ՆԵՐԴՆԵԼՈՒ, ԳՈՒՅՔ ՀԵՏ ՎԵՐՑՆԵԼՈՒ ԵՎ ԱՄՐԱՑՆԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ


Որոշման նախագծի ընդունումը պայմանավորված է ՀՀ Սյունիքի մարզում Իրանի Իսլամական Հանրապետության հետ հարակից տարածքում ազատ տնտեսական գոտու ստեղծմամբ, որի կազմակերպման և զարգացման աշխատանքներն ապահովելու նպատակով ՀՀ կառավարության 2017 թվականի օգոստոսի 3-ի N 913-Ա որոշմամբ հիմնադրվել է «Մեղրի» ազատ տնտեսական գոտի» փակ բաժնետիրական ընկերությունը: 
Ազատ տնտեսական գոտու կառուցման առաջին փուլում նախատեսված է կառուցապատել Մեղրիի մաքսային կետին հարակից տարածքը՝ ապահովելով հիմնական վարչական, արտադրական և պահեստային տարածքները։ Մաքսային հսկողության և ազատ տնտեսական գոտու անմիջապես հարևանությամբ գտնվում է ՀՀ ԳՆ սննդամթերքի անվտանգության պետական ծառայության աշխատակազմի Ագարակի սահմանային կետի վարչական տարածքը, որի դիրքը և կառուցվածքը հարմար են այն ազատ տնտեսական գոտու ենթակառուցվածքում շահագործելու տեսնակյունից։   
Հաշվի առնելով վերոգրյալը, ինչպես նաև ծրագրի սոցիալ-տնտեսական նշանակությունը հանրապետության համար, ՀՀ տնտեսական զարգացման և ներդրումների նախարարության կողմից առաջարկվել է «Մեղրի» ազատ տնտեսական գոտի» փակ բաժնետիրական ընկերությանը տրամադրել ՀՀ ԳՆ սննդամթերքի անվտանգության պետական ծառայության աշխատակազմի Ագարակի սահմանային կետի վարչական տարածքը՝ փոխարենը ծառայությանը հատկացնելով ՀՀ տնտեսական զարգացման և ներդրումների նախարարության «Հավատարմագրման ազգային մարմին» պետական ոչ առևտրային կազմակերպությանն անհատույց օգտագործման իրավունքով տրամադրված ք. Երևան, Կոմիտասի պողոտա 49/2 հասցեում գտնվող շենքից 466,5 քմ մակերեսով տարածքը, որի վերաբերյալ ՀՀ ԳՆ սննդամթերքի անվտանգության պետական ծառայության աշխատակազմն առարկություններ չի հայտնել:
 Ելնելով վերոգրյալից, ՀՀ կառավարությանն առընթեր պետական գույքի կառավարման վարչությունը՝ ի կատարումն ՀՀ վարչապետի 16.10.2017թ. թիվ 02/23.9/22841-17 հանձնարարականի, մշակել է «Հողամասի նվիրատվություն ընդունելու, «Մեղրի» ազատ տնտեսական գոտի» փակ բաժնետիրական ընկերության կանոնադրական կապիտալում գույք ներդնելու, գույք հետ վերցնելու և ամրացնելու մասին»  ՀՀ կառավարության որոշման նախագիծը:

